
ОЛОхтООх Бэйэни САЛАйыныы

тохсунньу 22 күнүгэр
баһылыктар үүммүт сылга
бастакы, 49-с уочараттаах
сэбиэттэрин улуус баһылыга, олох-
тоох бэйэни салайыныы сэбиэтин
бэрэссэдээтэлэ  николай старо-
стин итиэннэ оройуон сэбиэтин
бэрэссэдээтэлэ андрей находкин
салайан ыыттылар.

Бастакытынан, «Российскай
Федерацияҕа олохтоох бэйэни
салайыныы тэрээһинин уопсай
бириинсиптэрин туһунан» федеральнай
сокуоҥҥа уларыйыылар киллэриллэл-
лэрин чэрчитинэн ханнык олохтоох
сүрүн боппуруостар муниципальнай
тэриллии таһымыгар хаалалларын
уонна муниципальнай оройуон
таһымыгар  киллэриллэллэрин тула
кэпсэтии буолла. Тараҕай нэһилиэгин
баһылыга Гаврил Бурнашев муници-
пальнай тэриллии 39
боломуочуйатыттан сэттэтэ оройуоҥҥа
бэриллэрэ сөбүн туһунан этии киллэрдэ.
Онуоха баһылыктар үгүстэрэ сэлиэнньэ
иһигэр нэһилиэнньэни электроуотунан,
сылааһынан, гаас оттугунан хааччыйыы
уонна оҥоһуллар сир учаастагар аһаҕас
аукционнары тэрийии
боломуочуйаларын  муниципальнай
тэриллии таһымыгар хааллаттарарга
диэн куоластаатылар.  Тэрийэр право-
вой отдел салайааччыта Яков Дмитриев
2014 сыллааҕы улуус баһылыгын отчу-
отугар туох-ханнык этиилэр
киллэриллибиттэрин уонна күн-бүгүн
төһөтө быһаарылла сылдьарын туһунан
иһитиннэрдэ. 2013 сыллаахха 2151 киһи

отчуокка кыттыыны ылбыт буоллаҕына,
ааспыт сылга улуус 1908 олохтооҕо
кыттыбыт. 

Тыа хаһаайыстыбатын управление-
тын начальнига Иван Аргунов 2014
сылга тыа хаһаайыстыбатын
хайысхатыгар туох үлэ-хамнас
барбытын отчуоттаата уонна үүммүт
сыллааҕы соруктары кытта
билиһиннэрдэ. Баһылыктар быйылгы
сылга тыа хаһаайыстыбатын
сайыннарыыга бэйэлэрин көрүүлэрин
эттилэр. Томтор баһылыга Мирон
Свинобоев өлгөм оту оттооһуҥҥа
географическай балаһыанньаттан
көрөн, өрүс эҥэрдээҕи нэһилиэктэргэ
куоталаһыыны туһунан тэрийэр
наадатын, өрүс арыыларын
ходуһаларын талахтарын астарыы
үлэтин тэрийэргэ эттэ. Тараҕай
нэһилиэгин баһылыга Гаврил Бурнашев
уонна Бүтэйдээх нэһилиэгин баһылыга
Алексей Игнатьев «Манчаары» ТХПК
үлэһиттэрэ үүт туттарааччыларын кытта
эрдэттэн сирэй-сирэйгэ көрсөн кэпсэ-
тэллэрэ кыаллыбата, онон иэстэрин-
күүстэрин төлөһөргө хас биирдии
нэһилиэгинэн кэрийэ сылдьан мунньах-
тары тэрийиэхтэрин наада диэн
модьуйдулар итиэннэ баһылыктар тыа
хаһаайыстыбатын бородууксуйатын
батарыы үлэтэ улахан суолталааҕын
бэлиэтээтилэр. 

Холуобунай дьыаланы толоруу
инспекциятын улуустааҕы филиалын
начальнига Любовь Бродникова
нэһилиэк баһылыктара сууттаммыт
дьону суут уурааҕынан көннөрөр, иитэр
үлэҕэ үлэлэтиэхтэрин наадалааҕын
аахта. Онуоха кэккэ баһылыктар
сууттаммыт, кэтэбилгэ сылдьар дьоннор
үлэлиэхтэрин баҕарбаттарын уонна
кинилэргэ үлэ булан биэрэр,
хамнастыыр уустуктардааҕын
билиннилэр. Улуустааҕы общественнай
сэбиэт бэрэссэдээтэлэ Рудольф
Михайлов общественнэй тэрилтэ нөҥүө
бэйэни салайыныы боппуруостарын
кэтээн көрөргө этии киллэрдэ. 

2014 сыл түмүгүнэн үпкэ-харчыга
сыһыан хайдаҕын туһунан «Үп управле-
ниета» муниципальнай казеннай
тэрилтэ начальнига Валерий Исаков
ааспыт сылга элбэх нэһилиэккэ үп-
харчы туһаныллыбакка хаалбытын
иһитиннэрдэ. Баһылыктар нолуок
киириитин, тастан киирэн үлэлиир
тэрилтэлэри регистрациялааһын үлэтэ
күүскэ барыахтааҕын кэпсэттилэр. 

Улууспут киэн туттар, Геройугар
Федор Кузьмич Поповка боруонсаттан
пааматынньык Кыайыы күнүгэр диэри
туруоруллуон наадатын туһунан Майа
сэлиэнньэтин баһылыга Тимофей
Нестеров эттэ. Күн-бүгүн 3 миэтэрэ
кэриҥэ үрдүктээх пааматынньык быра-

йыагын скульптор Александр Дьяконов
оҥороору үлэлии сылдьар эбит. Ити
үлэҕэ уопсайа 2 мөлүйүөн 600
тыһыынча солкуобай үп көрүллүөхтээх,
ити сууматтан  Майа дьаһалтата 1
мөлүйүөн 300 тыһыынчаны көрүөхтээх.
Тимофей Семенович эттэ: «Баар-суох
соҕотох Геройбутугар нэһилиэктэр
баһылыктара кыттыһан 50-нуу
тыһыынча солкуобайы хомуйалларыгар
ыҥырабын». Пааматынньык туруорул-
луохтаах миэстэтэ кини аатынан уулусса
саҕаланыытыгар «Майа» диэн бэлиэ
сурук аттыгар ыйыллыбыт. Баһылыктар
ити этиини өйүүргэ куоластаатылар. 

Ону сэргэ «Үһүс көлүөнэ оскуола»
салайааччыта Людмила Заровняева-
Стручкова улуус бары нэһилиэктэригэр
оскуола филиалларын тэрийиигэ
баһылыктар дьиэ-уот булуутугар
көмөлөһөллөрүгэр, улуустааҕы соци-
альнай харысхал управлениетын
начальнига Иван Шестаков
наҕараадалааһыҥҥа харгыстар
тахсыбаттарын туһугар нэһилиэктэргэ
олорор сэрии, тыыл ветераннарын,
сэрии огдооболорун уонна сэрии
тулаайахтарын Кыайыы күнүн ханна
көрсөллөрүн эрдэтинэ истэ-билэ
сылдьыҥ диэн баһылыктарга туһаайда. 

Бу күн нэһилиэктэр баһылыктара,
управлениелар салайааччылара СР Тыа
хаһаайыстыбатын министрин солбуйа-
аччынан анаммыт Семен Потаповы
үрдүкү дуоһунаска анаммытынан
эҕэрдэлээтилэр, махтал тылларын
анаатылар.  

Бэйэбит корр.

49-с СэБиэККэ

ыччАт, эн эдэргин, КыАхтААххын!
тохсунньу 23 күнүгэр «Манчаары»

спортивнай-чэбдигирдэр комплекса
үгэскэ кубулуйбут бастыҥ спорт-
сменнары, ыччаттары, дьиэ
кэргэни, общественнай түмсүүлэри
чиэстиир дьоро киэһэ баала буолан
ааста. 

Ааспыт 2014 сыл спорт, ыччат
дьыалаларын эйгэтигэр үгүс үтүө
түмүктэрдээх сылынан буолла диэн
улуус баһылыга Николай Старостин
бэлиэтээтэ. Тэрээһиҥҥэ Ил Түмэн Госу-
дарственнай мунньах депутата Юрий
Баишев, ыччат министрин ыччат уонна
дьиэ кэргэн политикатын
министерствотын сүрүннүүр специалиһа
Василий Данилов, оройуон Сэбиэтин
бэрэссэдээтэлэ Андрей Находкин, улуус
баһылыгын социальнай боппуруостарга
солбуйааччы Иван Птицын, ыччат уонна
дьиэ кэргэн дьыалаларыгар управление
салайааччыта Константин Захаров
уонна спорт дьыалатыгар управление
салайааччыта Александр Брызгалов
кытыннылар. 

Бу күн араас эйгэҕэ бастыҥ үлэлээх-
хамнастаах ыччаттар чиэстэннилэр.
«Бастыҥ эдэр специалист» аатын:
үөрэҕирии эйгэтигэр Ф.Г.Охлопков
аатынан Майатааҕы орто оскуола
нуучча тылыгар уонна литературатыгар
учуутала Марианна Сивцева, доруобуйа
харыстабылыгар оройуоннар икки
ардыларынааҕы травматологическай
салаа травматолог бырааһа Василий
Солдатов, олох-дьаһах коммунальнай
хаһаайыстыбатыгар «Теплосбыт» учаа-
стагын хочуолунайын газооператора
Леонид Скрыбыкин, тыа
хаһаайыстыбатыгар Тараҕай
нэһилиэгин «Мэҥэ» ТХПК бэрэссэдээ-
тэлэ Егор Климентов, быраабы
араҥаччылыыр уорганнар эйгэлэригэр
силиэстийэлиир отдел следователэ
Дмитрий Спиридонов, культура уонна
духуобунай сайдыыга «Кыталык» оҕо-
ыччат эстетическэй киинин үҥкүүгэ
үөрэтэр специалиһа Алена Давыдова,
ыччат уонна дьиэ кэргэн политикатыгар
Алтан нэһилиэгин ыччатын специалиһа
Дмитрий Попов сүктүлэр.  

2014 сыл түмүгүнэн «Бастыҥ
спортсмен» аатын: боксаҕа аан дойду

кылаастаах спорт маастара Василий
Егоров, көҥүл тустууга РФ спордун
маастара Ньургун Скрябин, мас
тардыһыытыгар СР спордун маастара
Игорь Дьяконов, гиирэ спордугар
республика чемпиона Алексей Тастыгин,
боксаҕа РФ спорка маастара Шамиль
Наурузов, мас тардыһыытыгар СР спор-
дун маастара Анна Терентьева, чэпчэки
атлетикаҕа РФ спордун маастарыгар
кандидат Георгий Шергин, көҥүл
тустууга РФ спордун маастара Виктор
Вавилов, оҕунан ытыыга РФ спордун
маастара Семен Захаров, нуучча дуоба-
тыгар РФ спордун маастара Анна
Чупрова сүктүлэр. 

Дьокуускайга мас тардыһыытыгар
аан дойдутааҕы бастакы чемпионатыгар
ситиһиилээхтик кыттыбыт
спортсменнарга: чемпион аатын сүкпүт

Игорь Дьяконовка (тренер Андрей
Винокуров) 75000 солкуобай, үрүҥ көмүс
призерга Александр Соловьевка (тренер
Николай Бояров) 50000 солкуобай, үрүҥ
көмүс призерга Анна Терентьеваҕа
(тренер Алексей Попов) 50000 солкуо-
байдыылаах, тренердэригэр 10000
солкуобайдыылаах сертификаттары
туттардылар. 

Ил Түмэн Государственнай
мунньаҕын депутата Юрий Баишев
Бырама ыччатын специалиһыгар Инга
Сергучеваҕа, Төхтүр ыччатын
специалиһыгар Надежда Увароваҕа,
оҕунан ытыыга оҕо-ыччат спортивнай
оскуолатын тренеригэр Прокопий
Васильевка, чэпчэки атлетика тренери-
гэр Дмитрий Павловка, Моорук орто
оскуолатын физкультураҕа учууталыгар
Николай Бояровка, «Эркээйи» хаһыат

отделын редакторыгар Марфа
Птицынаҕа уо.д.а. Ил Түмэн Бочуотунай
грамоталарын туттартаата. 

Сыл «Бастыҥ эдэр дьиэ кэргэнэ» аат
Наталья уонна Петр Катаевтарга,
«Бастыҥ спортивнай дьиэ кэргэн» ‒
Төҥүлүттэн  Евфросинья уонна Михаил
Баишевтарга, «Тыа сирин бастыҥ дьиэ
кэргэнэ» ‒ Чыамайыкыттан Александр
уонна Николай Макаровтарга, «Бастыҥ
общественнай түмсүү» ‒ «3-с көлүөнэ
оскуолатыгар»  (салайааччы Людмила
Заровняева-Стручкова) иҥэрилиннилэр.  

Ыччат уонна дьиэ кэргэн
политикатын өйүүр «Бастыҥ баһылык» ‒
Томтор нэһилиэгин баһылыга Мирон
Свинобоев, спорду өйүүр «Бастыҥ
меценат» ‒ предпринимателлэр: Руслан
Федотов, Мансур Мубаракшин, «Мэҥэ
автомагистраль» ХЭТ директора Артуш
Шагинян, «Авангард» ХЭТ директора
Николай Шишигин, адаптивнай спорка
«Бастыҥ спортсмен»  Василий
Охлопков, «Бастыҥ суруналыыс»  ‒
«Эркээйи» хаһыат редактор-директора
Алена Докторова ааттаннылар.   

«Сыл талаана» ааты
республикатааҕы ыччат ыһыаҕар норуот
ырыатын толорууга бастакы миэстэни
ылбыт Яков Слепцов, «Доброволец»
аатын Аллараа Бэстээх ыччакка
специалиһа Леонид Болдаков, ыччат
бастыҥ общественнай түмсүүтэ ‒ «Эдэр
гвардия» түмсүүтэ (бэрэссэдээтэл
Владислав Хабаров) сүктүлэр.  

2014 сыл түмүгүнэн биир кэлим
спартакиадаҕа бастакы бөлөххө
кыайыылаах аатын сүкпүт Майа
сэлиэнньэтигэр 50000, Хара нэһилиэгэр
30000,  Нөөрүктээйи нэһилиэгэр 20000;
иккис бөлөххө кыайыылаах Баатара
нэһилиэгэр 50000, Бэдьимэ нэһилиэгэр
30000, Ходоро нэһилиэгэр 20000 солкуо-
бай суумалаах сертификаттары
баһылыктарга туттартаатылар. 

Дьоро киэһэни Вероника
Неустроева, Сахаайа Ларионова, Ариан
Пермяков, Дмитрий Слепцов, Мария
Владимирова,  «Кыталык» ансаамбыл
коллектива уо.д.а. киэргэттилэр. 

Виктория БЕЛОЛЮБСКАЯ.

бастыҤнар чиэстэннилэр



киэҥник биллэр биир
олоҥхоһуппут Николай ивано-

вич степанов – Ноорой уонна
батталы-атаҕастабылы утары батыйа
тутан туруммут, номох буолбут
дьоруойбут, олоҥхоһутунан эмиэ
биллэр Манчаары Баһылай дойдулара
‒ Догдоҥо нэһилиэгин иннигэр ити
тыын кыһалҕа өссө сытыырхайбыт.
Тоҕо диэтэххэ, оскуолаларын оҕотун
ахсаана лаппа аччыыр кутталлаах.  

Ахсынньы 12 күнүгэр 70 сааһын
бэлиэтээбит Бөкө оскуолата 47
үөрэнээччилээҕин саҥа директор
Парасковья лебедева чуолкайдыыр.
Маҥнайгы кылааска 5, бүтэһик тохсус
кылаас 7 үөрэнээччилээхтэр.
Алтыстарыгар соҕотох үөрэнээччи
учууталлар болҕомтолорун ортотугар
сылдьар. 40 үлэһиттэн 7-тэ 20 оҕо
олорор интернатыгар үлэлиир. 19
учууталтан баһыйар үксэ эдэрдэр
эбит: 15 кэлииттэн үһэ Бөкөҕө
олохсуйбут, 4 сааһырбыт учуутал ‒
олохтоохтор. Уоннааҕылар Майаттан
сылдьаллар. Парасковья Егоровна
улууска бастакынан Араҥас
нэһилиэгэр «Олоҥхо оскуолатын»
олохтообут директорынан биллэр. Ол
бэйэтэ, «дьэ, чахчы «олоҥхо
дойдутугар» кэлбит эбиппин үлэлии
кэлэн баран өйдөөбүтүм, ‒ диэн
бэлиэтиир. ‒ Мин иннибинэ үлэлээбит
лариса Дмитриевна сыромятникова
английскай тылы дириҥэтэн үөрэтии
хайысхатыгар киллэрбит этэ. Ол
хайысханы салгыы сайыннаран туран,
сахалыы тыыҥҥа иитиини киллэрэр
соруктаахпын. Оскуолабыт саха-анг-
лийскай хайысхалаах оскуоланан
буолуохтаах. Бу үөрэх дьылыгар
суолугар үктэннэриэхтээхпин. Хайдах
эрэ сөпкө дьаһанан эрэбит дуу диэн,
ис испиттэн ылсан үлэлээн эрэбин.
Английскай тылы ыллахха, алтыс
кылаастан тохсуска диэри оҕону бу
тылга олох күүскэ үөрэтэн, « биэс»
сыана таһымыгар таһааран салгыы
үөрэҕэр атаарар сыаллаахпыт-
соруктаахпыт. Оччоҕо, бу оҕобут атын
оскуолаҕа улахан кылаастарга
үөрэнэригэр, английскай тылга лаппа
таһымнаах үөрэнээччи тиийиэхтээх.
саха мындырын уонна англичаннар
муударастарын дьүөрэлэһиннэриэх -
тээхпит.

саҥа директор «өрө күүрүүтүн»,
дьулуурун саҥа коллективыгар

бэрт кылгас кэм иһигэр тиэрдэн-
иҥэрэн, бары оскуолаларын саҥалыы
тыынныырга күргүөмүнэн
туруммуттар. Бөкө оскуолата туох да
киһи хараҕа сонургуура суох оскуола
этэ. Парасковья лебедева
кэлиэҕиттэн, олох саҥа көстүү буолбут.
Директор хайдах эйгэ оҕону
тулалыыра, ол дууһатыгар быһаччы
дьайар диэн өйдөбүлү тутуһар. «саха
барахсан тутан-хабан, сыттаан
көрдөҕүнэ эрэ, ылынар. ‒ диир
Парасковья Егоровна. ‒ Оннук
өйдөбүлү Тарат сокуолатыгар тутус-
пуппут, олохтообуппут. Бэйэбит
илиибит иминэн оҥорбут эйгэбит
буоллаҕа. Ону бу оскуолаҕа эмиэ
олохтуурга санаммыппын, саҥа
коллективым өйдөөбүтэ-өйөөбүтэ
уонна ый иһигэр, сороҕор, түүн 2
чааска тиийэ  үлэлээммит, барытын
оҥордубут. Оннук сөҕүмэр да
буолбатар, күн-түүн эбэ-саба
сылдьабыт». Оскуолаҕа киирэр дьону
үөһэттэн дьүрүһүйэ кутуллар хомус
тыаһа «хантан иһиллэр» диэн
мунаардыан сөп. Онтукабыт баара,
ботолуок сибиэтиилинньигиттэн
иһиллэр эбит: флешканы холбоон
кэбиһэллэр, уота уларыйа турар.
Атынан көтүтэн иһэр Манчаары
көрсөр. Нооройго, Манчаарыга

анаммыт «балаҕан» хостоохтор.
кылаастар, хостор ааттара сахалыы-
английскайдыы. Мандар уус бэргэн
этиилэрин ыйаабыттар. ити курдук,
бастакы этээс барыта сахалыы
тыыннанарга анаммыт. Үлэтэ өссө
салҕанар. Үөһээ этээскэ анлийскай-
дыы тыыннаах буолуохтаах.
кирилиэһинэн үөһээ тахсар киһини
бастаан лондон Биг-Бена көрсөр.
лондон көстүүлэрэ фотообойдар
көрүдүөрү батыһа тураллар. Аллараа
этээскэ баар интернаттара биир оннук.
Уруһуйдарын, оһуордарын-
мандардарын эбии үөрэхтээһин
учуутала Прокопий скырыбыкин
оҥорор. саха уонна английскай
тылларга үөрэтиибит күүстээх буолу-
охтаах диэн соруктанан «англичанка»
Мария ильина уонна Анна Дмитриева
үлэлии сылдьаллар.  Оҕону үөрэтиигэ
директор тутуһар бириинсибэ
кэрэхсэбиллээх ‒ чорбойбут оҕону өрө
тутан, наар бастатан испэккэ, бары
бэйэ бэйэлэрин ситиһэн, тэҥҥэ соҕус
баран иһэллэрин хааччыйыы.
Үөрэнээччи үөрэнэн иһиитин 3 түһүмэх
таһымҥа араарар эбит ‒ бастаан оҕо
«үөрэтиллээччи» эрэ таһымыгар
сылдьар, ол аата, үөрэтиини
бассыыбынайдык ылынар таһымҥа.
салгыы, чахчы, «үөрэнээччи»
таһымыгар тахсыахтаах, ол аата,
билэргэ-көрөргө, тугу үөрэтэрин
өйдүүргэ дьулуһар үөрэнээччи
таһымыгар. Онтон «ситиһиилээх
үөрэнээччи» таһымыгар тахсыахтаах.
Ол аата, билиитин-көрүүтүн бэйэтин
баҕатынан кэҥэтинэ, дириҥэтинэ
сатыыр үөрэнээччи. ити курдук, хас
биирдии үөрэнээччини «ситиһиилээх
үөрэнээччи» таһымыгар таһаарарга
дьулуһаллар. Эйгэҕэ уонна тыл эйгэ-
тигэр киллэриилэригэр, сэрэдэ ахсын
«английскай күннээх» эбиттэр. Ол күн
оҕолор яблокалаах английскай пирог
сииллэр үһү. «Яблоко англичаннарга
муударас символа эбит», ‒ диир
Парасковья лебедева. «Олоҥхо
кыһата» уонна «Уол оҕону иитии»
кыһата диэн бырайыактары суруйбут-
тар. Английскайдыы тылбаастаммыт
«Элэс Боотур» олоҥхону тылбааһынан
толорорго оҕолорун бэлэмнии
сылдьалларын эппитэ. «Эһээ кыһата»
диэн куруһуокка Гаврил сергучев
оҕолору аты кытта алтыһарга,
көлүйэргэ үөрэтэр эбит. «кэлин, «Эһээ
оскуолата» диэн тэрийиэхпин
баҕарабын», ‒ диэбитэ директор.
Өйдөөн көрдөххө, саҥа директор
былааннара, дьиҥинэн, ис политика
тоҕоостоох кэмигэр дьиэлэрин-уотта-
рын булбут курдуктар эбит: Президент
Владимир Путин «Государственнай
культура политикатын төрүттэрин»
туһунан таһаарбыт Ыйааҕын
сүнньүгэр оруобуна сөп түбэһэллэр.
интернаттара сабылыннаҕына, ол
былаан барыта хаалаахтыыр.
Оскуолаҕа эрэ буолбакка, бүтүн
нэһилиэккэ охсуулаах. Дьиҥинэн,
төрөөһүн өртүнэн нэһилиэк
балаһыанньата үчүгэй эбит.
Былырыыҥҥынан 9 эһээкэй
эбиллибит. саҥа ыал элбиир. «сыл
аайы, маҥнайгы кылааска 5 – 7 оҕо
киирэр эбит, ‒ диир Парасковья
Егоровна. ‒ Аҕыйах сылынан, «ийэ
капиталыгар» төрөөбүт оҕолор
оскуолаҕа кэлиэхтэрэ. интернаппыт
сабыллыбатар диэн, бу үөрэх
дьылыгар үлэлээн көрдөрүөххэ,
оччоҕо, баҕар, сабыахтара суоҕа диэн
коллективпын атаҕар туруора сылдь-
абын. интернаппытыгар тииммэт-
түгэммэт уонна дьиэ кэргэннэрин
олоҕор ыарахаттардаах оҕолор
олороллор. Тото аһыыллар, таҥас-сап
баар. Бэйэлэрэ да, төрөппүттэрэ да

сөбүлүүллэр. Үксэ Майа оҕолоро.
Оскуола диэн оҕоҕо «үөрүү
оскуолата» буолуохтаах, күһэлэҥ
дьиэтинэн буолуо суохтаах, оҕо
оскуолаҕа үөрэ-көтө үөрэнэ
кэлиэхтээх».  

интернат сабыллара бөкөлөргө
икки бүк охсууланар. Туспа күрүөлээх-
хаһаалаах, киэҥ тэлгэһэлээх чөкө
олорор оҕо саадтарыгар (ыстаарсай
иитээччи Мария Захарова) эмиэ.
интернат сабылыннаҕына, ол оннугар
оҕо саада көһөрүллэн тиийэрин 11
үлэһиттээх коллектив сөбүлээбэт. Бөкө
оҕо саадын 25 миэстэтэ толору.
Эбээлэр-эһээлэр дьиэлэригэр көрөр-
истэр оҕолоро да нэһилиэккэ
элбэхтэр. «5‒6 сылынан оҕобут
ахсаана элбиир чинчилээх, ‒ диэн
кэпсиир оҕо саадын профкомун
бэрэссэдээтэлэ, нэһилиэк
инбэлииттэрин түмсүүтүн
салайааччыта светлана иванова. ‒
30-ка да тиэрдэр кыахтаахпыт». свет-
лана иванова бэйэтэ айар куттаах
киһи. Хас биирдии  иитиллээччитин
туһунан хоһуйбут «Туллукчааннар»
диэн анабыл хоһооннорун
хомуурунньугун аҕыйах устууканан
бэйэтин үбүгэр оҥорторбут. Өҥнөөх
кумааҕыга. «Оҕо тыла-өһө, өйө
сайдарыгар наадалаах», ‒ диэн
бэлиэтиир. Өссө таһаарар былаанна-
ах. 

иитиллээччилэри, 2000 сылтан
саҕалаан, олоҥхоҕо Диана

степанова уһуйар. Бу оҕо саадын
биир иитиллээччитинэн олоҥхону бил-
лэр эдэр толорооччу, Ноорой сиэнэ
Аксинья степанова буолар. Диана
Николаевна эһэтэ Николай Федорович
степанов, улуус суруксута, Ноорой
олоҥхолорун сурукка тиспит. Бу киһи
1912 с. Николай II ыраахтааҕы
ыытыспыт съеһигэр Петербурга
сылдьыбыт. Онон, олоҥхону үйэтиспит
суруксут сиэнэ билигин кырачааннары
олоҥхоҕо уһуйар. Айымньылаахтык
үлэлии олорор коллектив айар уйата
кыараан хаалыан олох баҕарбат. Ол
иһин, соторутааҕыта, бөкөлөр улуус
сэбиэтигэр депутаттара Зиновий
игнатьев сүрүннээһининэн, интернаты
хаалларыахха диэн туруорсуулаах
уопсай мунньахтаабыттар. Мунньах
быһаарыытын улуустааҕы үөрэх
управлениетыгар уонна улуус
баһылыгар аадырыстаабыттар. Үөрэх
управлениетыгар балаһыан ньаны
өйдүүр буоланнар, өйүү сатыыллар
эрээри, оптимизацияны утары хайдах

барыахха сөбүн тобула иликтэр
курдук. Нэһилиэк уопсай олоҕун-
дьаһаҕын туругунан ыллахха,
интернат сабыллара догдоҥолорго
кыһыылаах балаһыан ньа. Гаас ситимэ
кинилэргэ тиэрдилиннэ, быйыл
намыһах баттааһыннаах турбалары
тардыахтара. сир дэлэй. Баһылык
иван Новгородов этэринэн, ааспыт
сылга 70 гектары элбэх сыллаах
үүнээйини ыһарга анаан «Майа-МТс»
кооперативка оҥорторбуттар. Быйыл
былааҥҥа 100 гектар баар. сотоҕо
сайылыктааһыны, сылгы да базатын,
сайыннарар баҕалаахтар. Бигэргэм-
мит генеральнай былаанынан, 26
уһаайба бэриллибит, быйыл, өссө, 75
уһаайба сирэ тыырыллыахтаах.
Нэһилиэккэ 4 квартиралаах специали-
стар олорор дьиэлэрин тутуллуута
«Үтүө дьыала» сүнньүгэр
киллэриллэрин ситиһиэхтээхтэр.
Былырыын тутуллуохтааҕын,
Арктикаҕа бэриллэн хаалбыт. Дьоҕус
кулууп тутуута эмиэ оннук барыахтаах.
саха балаҕанын  тутаннар, оскуола
босхо туһанарыгар анаабыттар. Уотун-
күөһүн, ититиллиитин дьаһалта
уйунар. Араас культурнай
тэрээһиннэрин ыыта сылдьаллар.
саҥа модульнай балыыһа тутуллан
үлэлиир. «Билайн» сибээһэ кэлбит.
«Барыта баар курдук, ‒ диир баһылык
иван Новгородов. ‒ сүөһүбүт
ахсаанын хамсата иликпит. сүрүн
кыһалҕабытынан, тыа
хаһаайыстыбатынан дьарыктанар
дьоммут сааһырыылара буолла.
Ыччат олохсуйуон наада. сири,
оттуурга да, уһаайбаҕа да биэрэ
сатыахпыт, олохсуйа кэллиннэр эрэ,
ким да буоллун». 

Догдоҥо нэһилиэгэ төһө да
республика трассатыгар таһаарар, ол
аата, онно тэҥнээх суол таһыгар
олордор, манна дьонун өйө-санаата
эмиэ чөкө, тыалыы, «сайҕана» илик.
Бэйэлэрин төрүт культураларын тута,
ыччаттарыгар хааллара сатыыр дьон.
Ол Парасковья лебедева курдук
салайааччы кэлиэҕиттэн өссө
күүһүрүөхтээх эбитэ буолуо. Оҕо
саада оҕону иитии ити хайысхатыгар
эмиэ үлэлэһэн кэлбит үтүө
үгэстэрдээх. Ол барыта интернат
сабылыннаҕына, оҕо саада ‒ оскуола
буоллахтарына, нэһилиэк салгыы
сайдарыгар охсууланыаҕа. 

Аркадий иннОкЕнтЬЕВ.

кЭскил2 “Эркэ э йи”
2015  сыл, тохсунньу 28 күнэ, сэрэдэ

улууспут нэҺилиэктэригэр

ДОгДОҥО КэСКилэ ‒
интернатыгар!

Саха нэһилиэгин олоҕун-дьаһаҕын туллар тутааҕынан, эргийэр
киининэн оскуолата барахсан буолар. Саханы саха оҥорон кэлбит
тэрилтэбит буоллаҕа. Ол иһин, хайа да нэһилиэк оскуолата
туруктаах буолуон баҕарар. «Үөһээттэн» түһэр үбүлээһиммит
нэһилиэк олохтооҕун ахсааныттан быһаччы тутулуктанар буолбу -
ту нан, оскуола үөрэнээччитин ахсаанын хайдах эрэ аччаппатах киһи
диэн, оннооҕор, элбэх киһилээх-сүөһүлээх бөдөҥ нэһилиэктэрбит ол
кыһалҕа тыгар сылдьаллар. Кыра нэһи лиэктэр туһунан этэ да
барыллыбат. 



Спорт ‒ туруктаах олох мэктиэтэ,
сайдыы кэскилэ. Спортан ордук дьону
түмэр, дьон кыаҕын көрдөрөр,
дуоһуйууну аҕалар суох. Спорт ‒
патриотическай тыыны, төрөөбүт
дойдуга тапталы иҥэрэр күүс.

2014 сыл түмүгүнэн улахан дьоҥҥо
республика, улуус уон бастыҥ спортсменна-
рын кэккэтигэр биир дойдулаахпыт, киэн
туттар ыччаппыт боксаҕа студеннарга аан
дойду, Россия чемпиона Вася Егоров,
Россияҕа бастыыр иһин күрэхтэһии кыайыы-
лаахтара Петя уонна Алеша Копыловтар,
Айсен Винокуров киирдилэр. хара нэһилиэгэ
улууска нэһилиэктэр икки ардыларынааҕы
биир кэлим спартакиадаҕа иккис миэстэлэн-
нэ. Ити спортинструктор Е.Е.Куприянова
салалтатынан хара орто оскуолата
(директор И.С.Филиппов), «Кэрэчээн» оҕо
саада (сэб. Т.В.Дьяконова), «Айыллаан»
культура киинэ (дир. С.А.Аргунова), «хара
нэһилиэгэ» МТ (баһылык Д.И.Назарова)
уонна бары олохтоохтор бииргэ түмсэн,
сыралаһан туран үлэлээбиттэрин түмүгэ
буолар. 

Спорка үрдүк ситиһиилэри ылбыт спорт-
сменнарбытын чиэстиир «чемпионнар бал-
лара» «Айыллаан» культура киинигэр үрдүк
тэрээһиннээхтик буолан ааста. 

Боксаҕа аан дойду кылаастаах спорт
маастарыгар, ыччаттарга Россия үс
төгүллээх, Дуйшонула Шопоков кэриэһигэр
37-с аан дойдутааҕы турнир, улахан дьоҥҥо
Россия, студеннар ортолоругар аан дойду
чемпионатын кыайыылааҕар Вася Егоровка,
СР спордун маастарыгар, мас

тардыһыытыгар аан дойду чемпионугар,
республика кыайыылааҕар Туйаара
орловаҕа, көҥүл тустууга Советскай Союз,
хапсаҕайга республика маастарыгар, улуус
көҥүл тустууга тренеригэр Я.Я.Филипповка,
дуобакка спорт маастарыгар кандидат, улуус
чемпионугар В.П.Аргуновка, дуобакка
улуустан үһүс киһинэн Россия спордун
маастара буолбут, үгүс республикатааҕы,
улуустааҕы күрэхтэһиилэр кыайыылааҕа
С.П.Аргуновка, хары баттаһыытыгар
республика сүүмэрдэммит хамаандатыгар
киирэн Москваҕа ыытыллыбыт «Золотой
заяц» инбэлииттэр Норуоттар икки
ардыларынааҕы күрэхтэһиилэригэр үһүс
миэстэни ылары ситиспит В.А.Слепцовка,
көҥүл тустууга оҕолорго чемпионнар Петя,
Алеша Копыловтарга, Айсен Винокуровка
харчынан бириэмийэлэр, Туоһу суруктар,
биир кэлим спартакиадаҕа хапсаҕайга чем-
пион Станислав Захаровка, улууска сахалыы
остуол оонньууларын иккис чемпионатын
чемпионугар М.В.Григорьеваҕа, гиирэ спор-
дугар улуус дьахталларын спартакиадатын
чемпионкатыгар, республикатааҕы турнир
призеругар Сардаана Катаеваҕа уонна бары
бэйэлэрин кылааттарын киллэрбит
призердарга хара нэһилиэгин дьаһалтатын
Махтал суруктара, спортинструктор
Е.Е.Куприяноваҕа «Бастыҥ специалист» аат
иҥэриллибит Туоһу суруга үөрүүлээх
быһыыга-майгыга  туттарылыннылар. 

Валентина ЛЕоНТЬЕВА.
хара.

Үгэскэ кубулуйбут үөрэх үлэһиттэрин профсоюһун
ХХVII спартакиадата майаҕа ыытылынна. Спорт
сэттэ көрүҥэр 11 хамаанда кэлэн, 250-ча спортсмен
күрэхтэһэн барда. Быйыл Бэстээхтээҕи Транспорт
техникума иккис сылын кытынна уонна хапсаҕай
көрүҥэ эбиллэн биэрдэ. 

Тохсунньу 17‒18 күннэригэр волейбол ыытылынна. 
Волейбол (эр дьон). Волейбол икки күн устата икки саа-

ланан тиргиччи барда. Манна Аллараа Бэстээх хамаандата
түмсүүлээхтик оонньоон, спартакиадаҕа 13-с сылын   эмиэ
кыайыылаах таҕыста. Финалга көрсүһэн сабырыйтаран,
майалар иккис, үһүс миэстэни  үөрэх управлениетын хама-
андата ылары ситистилэр. Павловскай төрдүс, Төҥүлү
бэһис буоллулар.  Сылтан сыл эр дьоҥҥо волейбол
оонньуутун таһыма лаппа үрдээн иһэрэ көстөр.

Волейбол (дьахталлар). Кэнники сылларга, үксүгэр,
хара уонна Төҥүлү хамаандалара кыайыы үөрүүтүн,
өрөгөйүн билэллэрэ. Быйыл бастакы миэстэни эмиэ Төҥүлү
ылла.  Табаҕа хамаандата иккис, хара күүстээх хамаандата
үһүс буоллулар.  

Тохсунньу 18 күнүгэр атын биэс көрүҥҥэ ыытылынна. 
саахымат. Сыллата күрэхтэһии сүрдээх

хатыһыылаахтык барар. Быйылгы турнирга үөрэх управле-
ниета бастакы, иккис хорообут, Аллараа Бэстээх үһүс
буоллулар. 

Дуобат. Бастакы миэстэни Майа хамаандата ылары
ситистэ.  хорообут иккис, үһүскэ аллараа бэстээхтэр
таҕыстылар. Манна сүүс харахтаах дуобакка Иван Семенов
(хорообут) барыларын кыайан бастаабыта бэлиэтэннэ.    

остуол тенниһэ. Сүрүн лидер  Павловскай быйыл иккис
буолла, үөрэх управлениета бастаата. Үсүһү майалар
ыллылар.  

сыал ытыыта. Бу көрүҥҥэ уон биирис  сылын тиһигин
быспакка күрэхтэһэн кэллибит. Балаһыанньа быһыытынан,
хас биирдии спортсмен туран эрэн уоннуута ытта. Кэлин
дьарыктанан инники миэстэҕэ сылдьар хамаандалар балач-
ча чуолкайданнылар. Павловскай бастакы, Аллараа Бэстээх
иккис, майалар үһүс миэстэлэри хааччыннылар. Республика
ветераннарга биир күүстээх спортсмена Алексей Афанасьев
(Павловскай) барыларыттан үрдүк көрдөрүүлэннэ. 

Хапсаҕай. Бастакы үс миэстэҕэ Табаҕа, Аллараа
Бэстээх, Майа хамаандалара таҕыстылар. Табаҕа кустовой
холбоһугун бөҕөстөрө бары ыйааһыҥҥа барытыгар кыайды-
лар. Биир дьиктитэ, аныгы сайдыылаах олох көстүүтэ
буоллаҕа,   60 кг ыйааһыҥҥа диэри тустар бөҕөс ахсаана
аҕыйаҕа буолла.  

хамаанданан түмүккэ 19 очколаах Аллараа Бэстээх
ырааҕынан кыайан таҕыста, көһөрүллэ сылдьар кубогу тут-
та. Иккис миэстэни 23 очколаах Майа оскуолалара, үсүһү 35
очколанан үөрэх управлениета ылары ситистилэр.
Павловскайдар үөрэх управлениетын хамаандатыгар
хаачыстыбанан баһыйтаран, төрдүс буоллулар.   

Спартакиаданы үөрүүлээхтик аһыы буолла. Эҕэрдэ тылы
управление начальнигын солбуйааччы Николай Тарасов,
күрэхтэһии кылаабынай сэкирэтээрэ Иван Филиппов
ылаллар. Ааспыт 2014 сыл ‒ олимпийскай сыл. 

онон сиэттэрэн, үөрэх эйгэтин үлэһиттэрин ортотугар
«Сыл бастыҥ спортсмена» анал аат олохтоммута.
Бастакынан Алексей Тастыгин ‒ Моорук орто оскуолатын
учуутала буолар. Кини Саха Республикатын норуоттарын VI
спартакиадатын гиирэҕэ чемпиона, Илин эҥэр улуустар
үөрэҕин үлэһиттэрин спартакиадатын мас тардыһыытыгар
кыайыылааҕа. Салгыы ольга Иванова (Мэлдьэхси орто
оскуолата) ааттанар. ольга Семеновна саахымакка
республика хамаанданан күрэхтэһиитин, Илин эҥэр
улуустар үөрэҕин үлэһиттэрин спартакиадатын
кыайыылааҕа. Николай Яковлев ‒ Томтор орто оскуолата,
хайыһарга республика хас да күрэхтэһиитин чемпиона,
Сыктывкар куоракка  Россия түһүлгэтин кыттыылааҕа. Крос-
ска ветераннар ортолоругар республика чемпиона. 

Спартакиада түмүгүнэн чурапчыга ыытыллыахтаах
спартакиадаҕа хамаанда сүүмэрдэниэҕэ. 

степан АНДрЕЕВ, 
үөрэх үлэһиттэрин профсоюһун бэрэссэдээтэлэ.

Республика хаһыат тарыгар
суруллубутун курдук, тохсунньу 18
күнүгэр покровскай куоракка
педагогическай наука кандидата, сүүрүү
тренерэ Н.Н.платонов кэриэһигэр
анаммыт таһырдьа сүүрүү
ыытылынна. 

Маннык күрэхтэһиини Николай Николае-
вич 1981 сыллаахха ахсынньы ортотугар
Булгунньахтаахха саҕалаабыта. Ити иннинэ
Саха сиригэр кыһыҥҥы кэмҥэ таһырдьа
сүүрүүгэ күрэхтэһии ыытылла илигэ, онон бу
бастакы саҕалааһын этэ. 

Быйыл 33-с төгүлүн ыытыллыбыт
күрэхтэһии сүрүн сыалынан Гиннесс
рекордун олохтооһун буолла. отут кыраады-
стаах тымныыга Скандинавия дойдуларыгар
элбэх киһилээх күрэхтэһиилэр
ыытыллаллара бэлиэтэнэр эбит. Биһиги
ахсынньы, тохсунньу ыйдааҕы бытарҕан
тымныыбытыгар күрэхтэһии аан дойдуга
суох көстүү. онон Гиннесс кинигэтигэр киллэ-
риллэр толору кыахтаах диэн сыаналыыл-
лар. лондон куоракка баар Гиннесс кинигэ-
тин штаб-квартиратын кытта сибээстэһэн

рекорд олохтонуутугар сөбүлэҥ ылан бу
күрэхтэһии ыытылынна. ол гынан баран
температура ити күн 30 кыраадыс эрэ тым-
ныы буолан биэртэ. оттон рекорд 50
кыраадыстан тымныыга олохтонуохтааҕа.
Генеральнай бэлэмнэнии бэркэ табылынна:
сүүрүүгэ 167, скандинавскай хаамыыга 350-
ча киһи таҕыста. Бу күрэхтэһиини сүрүн
көҕүлээччи, Н.Н.Платонов бииргэ төрөөбүт
быраата хИФУ физкультурнай институтун
директора, педагогическай наука кандидата,
профессор Дмитрий Николаевич Платонов
эһиил ахсынньы ыйга маннык күрэхтэһии
ыытыллыаҕа, онон рекорд олохтонуо диэн
эрэнэрин биллэрдэ. 

Бу сүүрүүгэ биһиги улууспут аатыттан 10
киһи кытынна: Маша Неустроева, Мария
Неустроева, Александра Брызгалова, Иван
Никитин, Василий Спиридонов, Василий
Уваровскай, Давид Торговкин, Петр Тихонов,
Степан лыткин, Афанасий Илларионов.
Биллиилээх сүүрүктэр, ветераннарбыт
Мария Неустроева, Степан лыткин, аан дой-
ду кылаастаах спорт маастара Василий Спи-
ридонов, кыргыттарга Маша Неустроева
бэйэлэрин саастарын бөлөхтөрүгэр
чемпионнаатылар.

онон кыһыҥҥы сүүрүүнэн дьарыктана-
ачылар Гиннесс рекордун кинигэтигэр киллэ-
риллэр, онон Саха сирин аан дойдуга
биллэрэр-көрдөрөр баҕалаах салгыы
дьарыктанарга соруктанан тарҕастылар.

Афанасий ИЛЛАрИоНоВ.
Хаартыскаҕа: Ф.Г.охлопков аатынан

Майа орто оскуолатын 10 кылааһын
үөрэнээччитэ Маша Неустроева.

чӨл  олох 3“Эркэ э йи”
2015  сыл, тохсунньу 28 күнэ, сэрэдэ

спорТ

“АЙыЛЛААҤҤА”  АЙХАЛЛААТыЛАР

XXVII СпАРТАКИАДА

И.Т.ВАСИЛЬЕВ төрөөбүтэ 
85 сылыгар анаммыт

тэрээһин  пРОГРАммАТА
Олунньу 7 күнүгэр «Манчаары» спортивнай-

чэбдигирдэр комплекска РСФСР үөрэҕириитин
туйгуна, СР культуратын үтүөлээх үлэһитэ,
Мэҥэ-Хаҥалас улууһун Бочуоттаах гражданина, спорт уонна
физкультура, чөл олох биллиилээх пропагандиһа, улууска
спорт Албан аатын музейын төрүттээччи 

ИННОКЕНТИЙ ТИХОНОВИЧ ВАСИЛЬЕВ
төрөөбүтэ 75 сылыгар анаммыт үөрүүлээх тэрээһин
ыытыллар. 

Сарсыарда 10 чаастан нуучча дуобатыгар блиц-турнир,
салгын саатынан сыал ытыыга күрэхтэһии. 

Күнүс 2 чаастан спорткомплекска И.Т.Васильев аатын
спорт Албан аатын музейыгар иҥэрии сиэрэ-туома ‒
өйдөбүнньүк дуосканы өрөгөйдөөх аһыы.  

Салгыы, 3 чаастан улуустааҕы кыраайы үөрэтэр музейга
«И.Т.Васильев өйдөбүлүн киэһэтэ» «Төгүрүк остуол». Фур-
шет. 

Тэрийэр комитет. 

ГИННЕСС  
РЕКОРДА 

ОЛОХТОНУО  ДУО?

считать недействитель-
ным утерянный паспорт 9801
№ 340595 на имя иязова
касымалы Амантуровича.

считать недействитель-
ным свидетельство по подго-
товке водителей  т/с кат.“В“
Ак № 139586 на имя
Неустроева германа славича. 

Продается однокомнат-
ная благоустроенная кварти-
ра в пос.Нижний бестях в
перспективе снос, в собст-
венности. 1700 тыс.руб. торг.

тел.: 8924 366 7591.

Продается дом в Нижнем
бестяхе 72 кв.м с земельным
участком 15 соток, центр, газ.

тел.: 8924 865 6949.

Продаю УАз-микроавто-
бус 2010 г.в.

тел.: 8914 238 7469.

Мебель по индивидуаль-
ным заказам (шкаф-купе, сто-
лы, полки-стеллажи).
Пос.Нижний бестях, ул.лени-
на,38 (пристрой, реклама
„идея“).

тел.: 8914 297 8400.

ИЛДЬИТ       “Эркээйи”
2015 сыл,  тохсунньу 28 күнэ, сэрэдэ

биллэриилэр

Приложение 1
МбУ «Агентство по управлению муници-

пальной собственностью и земельным отноше-
ниям» Мр «Мегино-кангаласский улус» в
соответствии со ст. 31 зк рФ информирует  о
возможном или предстоящем предоставлении
земельных участков:

– под строительство индивидуальных жилых
домов площадью 153 000 кв.м, расположенный по
адресу: п. Нижний Бестях, 24 квартал.

– под расширение торгово-административного
объекта площадью 800 кв.м, расположенный по
адресу: п. Нижний Бестях, ул. Ленина, б/н.

– под расширение торгово-административного
объекта площадью 1500 кв.м, расположенный по
адресу: п. Нижний Бестях, ул. Ленина, б/н.

По вопросам подачи заявок на предоставление
земельных участков, обращаться в МБУ «АУМС»
по адресу: с. Майя, ул. Сыроватского, 3 (здание
гостиницы, 1-й этаж, 1 окно) Тел: 43-394.

срок принятия заявок: 30 дней с даты опуб-
ликования. 

изВЕщЕНиЕ

Биллиилээх рационализатор,
СР инженердэрин лигатын
чилиэнэ, СР норуот
хаһаайыстыбатыгар үтүөлээх
үлэһитэ Валентин Васильевич
туһунан олохтон туораабыта биир
сыла туолуутугар сөп
түбэһиннэрэн, „Бичик“
национальнай кинигэ кыһата „Саха
киэн туттар дьоно“ сериянан
„Валентин Васильевич Васильев“
диэн кинигэ бу күннэргэ 100
ахсаанынан бэчээккэ таҕыста.

Кинигэҕэ Валентин Васильевич
бииргэ алтыспыт, чугас дьонун,
табаарыстарын, аймахтарын
ахтыылара, республика араас
хаһыаттарыгар тахсыбыт

ыстатыйалара, дьоҥҥо туһалаатарбын диэн оҥорбут
оҥоһуктарын хаартыскалара түмүллэн киллэрилиннилэр.

Кинигэни улуустааҕы киин библиотекаттан ылан
ааҕыаххытын сөп.

сАҤА  киНигэ

Хаһан 
сырдатыллыаҕай?
Майаҕа Октябрьскай уулусса олохтоохторо

уулуссаны сырдатар лаампалар уматыллыбат
буолбуттара ыраатта. 

Бэйэтэ да 5 лаампаттан таҥыллыбыт
сырдатыы этэ да… Туһааннаах үлэһиттэр ити
оҥоруох, бу оҥоруох буолаллар да, хамсааһын
тахса илик. Быйыл күһүн эмиэ эппиппит да, өрүс
суола аһылыннаҕына диэн куотуммуттара. 

Биһиги уулуссабытыгар үгүстэрэ кырдьаҕас
дьоннор олороллор. Онон «Майа сэлиэнньэтэ»
муниципальнай тэриллии олохтоох дьаһалтата
болҕомтону уурарыгар көрдөһөбүт.

Николай ДЬЯкОНОВ, 
Майа олохтооҕо. 

ААҔААЧЧы ыйытАр

Күндү бииргэ үөрэммит
үөлээннээхпит

ДМитриЕВ Алексей Михайлович
ыарахан ыарыыттан эдэр сааһыгар
эмискэ олохтон туораабытынан
кэргэнигэр Ньургуяна Васильев наҕа,
оҕолоругар, ийэтигэр, бииргэ
төрөөбүттэригэр, аймахтарыгар дириҥ
кутурҕаммытын тиэрдэбит.

Чүүйэ оскуолатыгар 
бииргэ үөрэммиттэр.

Күндү бииргэ үөрэнэр
табаарыстарбытыгар Женяҕа, Юраҕа,
Боряҕа, ийэлэригэр Ньургуяна
Васильевнаҕа таптыыр аҕалара,
кэргэнэ, саастарын ситэ илик оҕолору
реабилитациялыыр киин иитээччитэ,
Чүүйэ олохтооҕо

ДМитриЕВ Алексей Михайлович
ыарахан ыарыыттан соһуччу олохтон
туораабытынан дириҥ
кутурҕаммытын тиэрдэбит.

бииргэ үөрэнэр оҕолоро,
төрөппүттэр, 

кылаас салайааччылара.

Күндү ийэбит, эбэбит,
тыыл, үлэ ветерана, СР тыа
хаһаайыстыбатыгар туйгуна,
Нөөрүктээйи нэһилиэгин
олохтооҕо

иВАНОВА-Николаева 
Анна Андреевна

бу дьыл тохсунньу 21 күнүгэр
уһун, ыарахан ыарыыттан 81
сааһыгар олохтон
туораабытын туһунан бииргэ
үлэлээбит, алтыспыт
үөлээннээхтэригэр, чугас
ыалларыгар, дириҥник
курутуйан туран, биллэрэбит.

Оҕолоро, сиэннэрэ, 
хос сиэннэрэ.

„Нөөрүктээйи нэһилиэгэ“ МТ
дьаһалтата, депутаттарын, ветеранна-
рын сэбиэттэрэ Капитонов Иннокен-
тий Ивановичка, кини дьиэ
кэргэттэригэр тапталлаах оҕолоро
уонна чугас дьонугар, аймахтарыгар
кАПитОНОВ иван иннокентьевич

уһун, ыарахан ыарыыттан Күн
сириттэн барбытынан дириҥ
кутурҕаннарын тиэрдэллэр.

Сиэн бырааппытыгар Иннокентий
Капитоновка олоҕун салҕаан, аатын
ааттатыахтаах уола, Нөөрүктээйи
нэһилиэгин олохтооҕо
кАПитОНОВ иван иннокентьевич

ыарахан ыарыыттан олохтон
туораабытынан дириҥ
кутурҕаммытын тиэрдэбит.

Павловскайтан старостиннар,
Михайловтар, капитоновтар,

Майаттан М.Е.капитонов.

Күндү аҕабыт, эһэбит, хос эһэбит,
тыыл, үлэ ветерана, Чыамайыкы
нэһилиэгин олохтооҕо
кУПриЯНОВ Николай Алексеевич

бу дьыл тохсунньу 25 күнүгэр 87
сааһыгар олохтон туораабытын
туһунан, дириҥник курутуйан туран,
биллэрэбит.

Оҕолоро, кийииттэрэ, күтүөттэрэ,
сиэннэрэ, хос сиэннэрэ.

„Чыамайыкы нэһилиэгэ“ МТ
дьаһалтата, нэһилиэк депутаттара,
ветераннар сэбиэттэрэ тыыл, үлэ
ветерана, Чыамайыкы нэһилиэгин
олохтооҕо
кУПриЯНОВ Николай Алексеевич

Орто дойдуттан барбытынан
оҕолоругар, сиэннэригэр, чугас
аймахтарыгар дириҥ кутурҕаннарын
тиэрдэллэр.

Чыамайыкы оскуола-саадын кол-
лектива уонна профкома коллегабы-
тыгар Куприянова Ульяна
Иннокентьевнаҕа уонна кини
кэргэнигэр, олохтоох ОДьКХ
үлэһитигэр Куприянов Алексей
Николаевичка тапталлаах аҕалара,
тыыл, үлэ ветерана
кУПриЯНОВ Николай Алексеевич

олохтон туораабытынан дириҥ
кутурҕаннарын тиэрдэллэр.

Тапталлаах аҕабыт, эһэбит, хос эһэбит,
саамай киэн туттар киһибит Дмитриев семен
Максимович 91 сааһыгар Орто дойдуттан
барбыта бу дьыл тохсунньу 27 күнүгэр 40
хонугун туолла.

Аҕабыт 1923 с. балаҕан ыйыгар 1 Холгума
нэһилиэгэр төрөөбүтэ. Ийэтэ эрдэ өлөн, аҕа,
эбээ, эһээ иитиилэринэн улааппыта. Биэс
кылаас үөрэҕи ылан, үлэһит киһи буолан,
дьонугар көмөлөһө сылдьан, 1942 с. Аҕа дойду
Улуу сэриитигэр ыҥырыллан барбыта. 1948 с.
дойдутугар эргиллэн кэлбитэ итиэннэ төрөөбүт
улууһугар, нэһилиэгэр бочуоттаах
сынньалаҥҥа тахсыар диэри
таһаарыылаахтык, ситиһиилээхтик үлэлээбитэ. 

Ийэбитинээн Анна Михайловналыын 1949
с. бэйэ-бэйэлэрин сөбүлэһэн, ыал буолан, эйэ-
дэмнээхтик 41 сыл бииргэ олорон, 6 оҕону
төрөтөн, иитэн, үөрэтэн үлэһит, ыал
оҥортообуттара.

Биһиги аҕабыт кыыһырар диэни билбэт этэ,
куруук үөрэ-көтө сылдьара, үтүө майгылааҕа,
дьоҥҥо барытыгар эйэҕэстик сыһыаннаһара.
Нэһилиэккэ ыытыллар тэрээһиннэргэ
аккаастаммакка, көхтөөхтүк кыттара.
Ийэбитигэр сыһыана отой ураты этэ, куруутун
ийэбит эппитэ барыта туолан иһэрин курдук
кыһаллара. Ийэбит барахсан ыалдьан олохтон
бараахтаабытын да кэннэ, аҕабыт санаатын
наһаа түһэрбэккэ, биһиэхэ үтүө сүбэһит буолан
олорбута.

Аҕабыт олоҕу үчүгэйдик олорон ааспытын
улуус Бочуоттаах гражданина, тыа
хаһаайыстыбатын үтүөлээх үлэһитэ, Аҕа дойду
Улуу сэриитин  актыыбынай кыттыылааҕа, икки
„Слава“ уордьан кавалера, элбэх бойобуой
мэтээллэрэ туоһулууллар.

Күн сиригэр саамай күндү киһибит, аҕабыт,
эһэбит, хос эһэбит биһиги туспутугар
кыһамньыта үйэ-саас тухары санаабытыгар,
сүрэхпитигэр хаалыаҕа.

Аҕабытын тиһэх күннэригэр атаарарга
өйөөбүт, көмөлөспүт үтүө санаалаах бар
дьоммутугар ис сүрэхпититтэн дириҥник
махтанабыт.

Оҕолоро, кийииттэрэ, күтүөттэрэ,
сиэннэрэ, хос сиэннэрэ.

